
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Ismoilov Sulaymon Axmadjon o‘g‘li

Abdumannobova Gulnoz Akmaljon qizi

TAKOMILLASHTIRISH VA INVESTITSIYAVIY JOZIBADORLIGINI OSHIRISH YO‘LLARI.....................................30
Nosirova Kamola Alimovna

INNOVATSION MODELLARI VA ULARNING SAMARADORLIGINI TAHLIL QILISH..............................................39
Xazratov Abror Panjiyevich
MINTAQA SANOAT KORXONALARIDA IQTISODIY O‘SISHGA TA’SIR ETUVCHI OMILLAR TAHLILI.............44
Astanayev Kulmaxammat Sanayevich
TIJORAT BANKLARIDA INNOVATSION DEPOZIT XIZMATLARINI RIVOJLANTIRISHNING IQTISODIY 
SAMARADORLIGI VA UNING BANK RESURS BAZASIGA TA’SIRI.................................................................................51
Ro‘zimurodov Olim, Normamatov Ruslanbek Shamsiddin oʻgʻli
RAQAMLI IQTISODIYOT SHAROITIDA SUG‘URTA EKOTIZIMINI SHAKLLANTIRISH VA 
RIVOJLANTIRISHNING TASHKILIY-IQTISODIY ASOSLARI............................................................................................57
Xalikulova Gulzada Tadjimuratovna, Kodirova Samira Kamol qizi
MEHNAT SHARTNOMASI ASOSIDA FAOLIYAT YURITUVCHI QO‘RIQLASH DEPARTAMENTI TIZIMIDAGI 
IDORAVIY HARBIYLASHTIRILGAN QO‘RIQLASH VA IDORAVIY QOROVULLIK BO‘LINMALARI ISHCHI-
XIZMATCHILARIGA DAVLAT IJTIMOIY SUG‘URTASINI TATBIQ ETISHNING HUQUQIY-IQTISODIY 
JIHATLARI...........................................................................................................................................................................................64
Salimbayev Mirsohibjon Mirsodiq o‘g‘li
ТЕОРИЯ ОРГАНИЗАЦИИ ИСЛАМСКОГО СТРАХОВАНИЯ И ЕГО СОВРЕМЕННОЕ СОСТОЯНИЕ НА 

Гаффоров Шухрат Насриевич
IJTIMOIY-IQTISODIY RIVOJLANTIRISHDA MADANIY TURIZM SOHASIDAGI SUBYEKTLAR TA'SIRINI 
BAHOLASH USULLARI...................................................................................................................................................................77
Shohruzbek Ruziyev
“YASHIL IQTISODIYOT”GA O‘TISH SIYOSATINING DASTAKLARI................................................................................84
Inatullayeva Intizor Jamshid qizi, Uchqun Yunusovich O‘roqov
RAQAMLI MEDIA BOZORI SHAROITIDA OMMAVIY AXBOROT VOSITALARI KORXONALARIDA DAROMAD 
MANBALARINI DIVERSIFIKATSIYA QILISHNING IQTISODIY USTUVOR YO‘NALISHLARI...............................87
Sharipova Shahlo Istamovna
TIJORAT BANKLARINING AHOLINING HUDUDIY XARID QOBILIYATIGA YO‘NALTIRILGAN KREDIT 

Tursunov Bekmuxammad Omonovich, Qarshiyev O‘ktam G‘aybullo o‘g‘li
INVESTITSIYALAR BUXGALTERIYA HISOBI OBYEKTI SIFATIDA................................................................................99
I.Boymurodov
TA’LIM MUASSASALARIDA SAMARALI MENEJMENT MEXANIZMLARINI RIVOJLANTIRISH......................103
Makhmudov Sunnatjon Abdujabbor o‘g‘li, Ashurova Jasmina Jo‘ra qizi

Sarsenbaev Baxitjan, Toremuratova Indira, Xayirbaeva Balzira

BOJXONA HUDUDIDA QAYTA ISHLASH 
REJIMIDA TOVARLAR HARAKATINI 
BOSHQARISHNING ZAMONAVIY IQTISODIY 
MEXANIZMLARI

Annotatsiya. Mazkur maqolada bojxona hududida qayta ishlash rejimida tovarlar harakatini boshqarishning zamonaviy 
iqtisodiy mexanizmlari tahlil qilingan. Tovarlarning bojxona nazorati ostida qayta ishlanishi jarayonida iqtisodiy samara-
dorlikni oshirish, tashqi iqtisodiy faoliyat ishtirokchilari uchun qulay shart-sharoitlar yaratish hamda davlat manfaatlarini 
taʼminlash masalalari yoritilgan. Shuningdek, raqamli texnologiyalar, risklarni boshqarish tizimi, elektron deklaratsiyalash 
va monitoring vositalarining tovarlar harakatini nazorat qilishdagi ahamiyati koʻrib chiqilgan. Tadqiqot natijalari asosida 
bojxona hududida qayta ishlash rejimini takomillashtirish, logistika jarayonlarini optimallashtirish va eksport salohiyatini 
oshirishga qaratilgan taklif hamda tavsiyalar ishlab chiqilgan.

Kalit soʻzlar: Bojxona hududida qayta ishlash, bojxona rejimi, tovarlar harakati, iqtisodiy mexanizmlar, tashqi iqtisodiy 
faoliyat, raqamli bojxona, elektron deklaratsiyalash, risklarni boshqarish tizimi, logistika, bojxona nazorati, eksport salohi-
yati, iqtisodiy samaradorlik, monitoring, innovatsion texnologiyalar.

Abstract. This article examines modern economic mechanisms for managing the movement of goods under the customs 
procedure of inward processing within the customs territory. The study focuses on improving the economic efficiency of 
goods processing under customs control, creating favorable conditions for participants in foreign economic activities, and 
ensuring the protection of state interests. Particular attention is paid to the role of digital technologies, risk management 
systems, electronic declaration, and modern monitoring tools in controlling and regulating the movement of goods. Based 
on the analysis, recommendations are proposed to improve the inward processing customs procedure, optimize logistics 
processes, and enhance the country’s export potential.

Keywords: inward processing within the customs territory, customs procedure, movement of goods, economic mech-
anisms, foreign economic activity, digital customs, electronic declaration, risk management system, logistics, customs 
control, export potential, economic efficiency, monitoring, innovative technologies.

Аннотация. В данной статье исследуются современные экономические механизмы управления движением 
товаров в таможенном режиме переработки на таможенной территории. Рассмотрены вопросы повышения 
экономической эффективности процессов переработки товаров под таможенным контролем, создания 
благоприятных условий для участников внешнеэкономической деятельности и обеспечения государственных 
интересов. Особое внимание уделено роли цифровых технологий, системы управления рисками, электронного 
декларирования и современных инструментов мониторинга в контроле и регулировании движения товаров. На 
основе проведенного анализа разработаны предложения и рекомендации, направленные на совершенствование 
таможенного режима переработки на таможенной территории, оптимизацию логистических процессов и 
повышение экспортного потенциала страны.

Ключевые слова: переработка на таможенной территории, таможенный режим, движение товаров, экономические 
механизмы, внешнеэкономическая деятельность, цифровая таможня, электронное декларирование, система 
управления рисками, логистика, таможенный контроль, экспортный потенциал, экономическая эффективность, 
мониторинг, инновационные технологии.

K I R I S H
Bojxona hududida qayta ishlash rejimida tovarlar harakatini boshqarishning iqtisodiy mohiyati xalqaro 

mehnat taqsimoti, global qiymat yaratish zanjirlari va tashqi iqtisodiy faoliyat samaradorligini oshirishga 
qaratilgan iqtisodiy munosabatlar tizimi bilan belgilanadi. Ushbu bojxona rejimi xorijdan olib kirilgan xomashyo, 
materiallar, butlovchi qismlar va yarim tayyor mahsulotlarni mamlakat bojxona hududida qayta ishlash, qayta 
yigʻish, taʻmirlash yoki boshqa texnologik operatsiyalar orqali yangi isteʻmol qiymati va qoʻshilgan qiymatga ega 

mahsulotlarga aylantirish imkoniyatini yaratadi.
Mazkur rejimning iqtisodiy ahamiyati shundaki, u ishlab chiqarish jarayonlariga xorijiy resurslarni jalb etish 

orqali milliy korxonalarning raqobatbardoshligini oshirish, eksport hajmini kengaytirish va mamlakatning tashqi 
savdo salohiyatini mustahkamlashga xizmat qiladi. Shu bilan birga, qayta ishlash operatsiyalari natijasida 
yaratilgan qoʻshilgan qiymat milliy iqtisodiyotda daromadlar oʻsishi, yangi ish oʻrinlari yaratilishi hamda sanoat 
tarmoqlarining texnologik rivojlanishiga ijobiy taʼsir koʻrsatadi.

Tovarlar harakatini boshqarish jarayoni esa moddiy, moliyaviy va axborot oqimlarining oʻzaro 
muvofiqlashtirilgan holda tashkil etilishini talab qiladi. Bunda bojxona organlari, tashqi iqtisodiy faoliyat 
ishtirokchilari, logistika kompaniyalari va ishlab chiqaruvchi korxonalar oʻrtasidagi munosabatlar muhim 
ahamiyat kasb etadi. Samarali boshqaruv tizimi tovarlarning bojxona hududiga olib kirilishi, qayta ishlanishi va 
belgilangan muddatlarda eksport qilinishi ustidan nazoratni taʼminlab, bojxona toʻlovlari boʻyicha imtiyozlarning 
maqsadli qoʻllanilishini kafolatlaydi.

M A V Z U G A  O I D  A D A B I Y O T L A R  S H A R H I
Bojxona hududida qayta ishlash rejimida tovarlar harakatini boshqarish masalalari mahalliy va xorijiy 

olimlarning ilmiy ishlarida keng yoritilgan. Mazkur sohani nazariy va amaliy jihatdan oʻrganish, uning iqtisodiy 
samaradorligini baholashda bir qator ilmiy yondashuvlar mavjud.

Xalqaro miqyosda P. Krugman va M. Obstfeld oʻzlarining fundamental tadqiqotlarida xalqaro iqtisodiy 
munosabatlar, xususan, tashqi savdoni bojxona orqali tartibga solishning milliy iqtisodiyotga taʼsirini tahlil 
qilganlar. Ularning fikricha, bojxona rejimlarini liberalizatsiya qilish va soddalashtirish global qiymat zanjirlariga 
integratsiyalashuvning asosiy omilidir. Shuningdek, D. Ivanovning taʼminot zanjirini boshqarish (Supply Chain 
Management) boʻyicha olib borgan tadqiqotlari qayta ishlash operatsiyalarida logistika va bojxona nazoratining 
oʻzaro bogʻliqligini ilmiy asoslab beradi. Muallif taʼkidlashicha, tovarlarning chegaralar orqali harakatidagi har 
qanday maʼmuriy toʻsiqlar umumiy iqtisodiy samaradorlikni pasaytiradi.

Oʻzbekistonlik olimlardan O. Karimov bojxona tartibga solish mexanizmlari va tashqi iqtisodiy faoliyatni 
rivojlantirishning milliy xususiyatlarini tadqiq etgan. Uning ishlarida bojxona hududida qayta ishlash rejimining 
korxonalar aylanma mablagʻlarini tejash va mahsulot tannarxini pasaytirishdagi oʻrni alohida qayd etilgan. A. 
Islomov esa bojxona tizimiga raqamli texnologiyalarni joriy etish masalalarini oʻrganib, elektron deklaratsiyalash 
va risklarni boshqarish tizimining bojxona nazoratini samarali tashkil etishdagi ahamiyatini yoritib bergan.

Xalqaro tashkilotlar, xususan, UNESCAP tomonidan eʼlon qilingan tadqiqotlarda savdoni yengillashtirish 
(Trade Facilitation) va qogʻozsiz savdo tizimlarini implementatsiya qilishning iqtisodiy natijalari tahlil qilingan. 
Bu manbalarda raqamli bojxona vositalarining transaksion xarajatlarni qisqartirishdagi oʻrni amaliy misollar 
orqali koʻrsatib oʻtilgan.

Yuqorida keltirilgan adabiyotlar tahlili shuni koʻrsatadiki, bojxona hududida qayta ishlash rejimida tovarlar 
harakatini boshqarishning zamonaviy iqtisodiy mexanizmlari doimiy takomillashib borishi va raqamlashtirilishi 
zarur. Biroq, mavjud ilmiy adabiyotlarda mazkur rejimning milliy ishlab chiqarishni diversifikatsiya qilish va 
eksport salohiyatini oshirishdagi oʻrni yanada chuqurroq tahlil qilishni talab etadi. Ushbu maqola esa ushbu 
boʻshliqni toʻldirishga va zamonaviy talablar asosida boshqaruv mexanizmlarini optimallashtirishga qaratilgan.

T A D Q I Q O T  M E T O D O L O G I YA S I
Mazkur tadqiqotda bojxona hududida qayta ishlash rejimi doirasida tashkiliy-boshqaruv mexanizmlarini 

strategik takomillashtirishni oʻrganish uchun kompleks ilmiy yondashuvlar va zamonaviy tadqiqot usullaridan 
foydalanildi. Tadqiqot metodologiyasi nazariy va amaliy tahlillarni uygʻunlashtirishga asoslangan boʻlib, quyidagi 
asosiy usullarni qamrab oladi:

Tizimli tahlil usuli orqali bojxona hududida qayta ishlash rejimi yaxlit ijtimoiy-iqtisodiy tizim sifatida koʻrib 
chiqildi. Ushbu yondashuv orqali uning tarkibiy elementlari — meʼyoriy-huquqiy baza, institutsional tuzilma, 
axborot tizimlari va boshqaruv jarayonlari oʻzaro bogʻliq holda tahlil qilindi. Qiyosiy-huquqiy tahlil usuli qoʻllanilib, 
milliy qonunchilik normalari xorijiy davlatlar tajribasi bilan solishtirildi. Bu orqali ilgʻor amaliyotlarni aniqlash va 
ularni milliy tizimga moslashtirish imkoniyatlari baholandi.

T A H L I L  V A  N A T I J A L A R
Zamonaviy sharoitda mazkur jarayonlarni boshqarish raqamli iqtisodiyot tamoyillari asosida takomillashib 

bormoqda. Xususan, elektron deklaratsiyalash, avtomatlashtirilgan nazorat tizimlari, risklarni boshqarish 
mexanizmlari, tovarlarni identifikatsiya qilish va kuzatib borish texnologiyalari tovarlar harakatining shaffofligi 

va tezkorligini oshirishga xizmat qilmoqda. Bu esa oʻz navbatida maʼmuriy xarajatlarni qisqartirish, vaqt sarfini 
kamaytirish va tashqi iqtisodiy operatsiyalarning samaradorligini oshirish imkonini beradi.

Shu nuqtayi nazardan, bojxona hududida qayta ishlash rejimida tovarlar harakatini boshqarish iqtisodiy 
resurslardan oqilona foydalanish, milliy ishlab chiqarishni global qiymat zanjirlariga integratsiya qilish va 
eksportga yoʻnaltirilgan sanoat rivojini qoʻllab-quvvatlashning muhim iqtisodiy mexanizmi sifatida namoyon 
boʻladi. Uning samarali faoliyat yuritishi mamlakat investitsiyaviy jozibadorligini oshirish, tashqi savdo 
aylanmasini koʻpaytirish va milliy iqtisodiyotning barqaror oʻsishini taʼminlashga xizmat qiladi.

Institutsional-iqtisodiy yondashuv nuqtayi nazaridan, mazkur rejim davlatning bojxona-tarif va notarif 
tartibga solish mexanizmlarini ishlab chiqarish va eksportni ragʻbatlantirish maqsadlari bilan uygʻunlashtiruvchi 
iqtisodiy instrument hisoblanadi. Bunda tovarlar harakatini boshqarish jarayoni nafaqat bojxona nazoratini 
amalga oshirish, balki ishlab chiqarish, logistika, moliyaviy oqimlar va axborot almashinuvini integratsiyalashgan 
holda muvofiqlashtirishni ham nazarda tutadi.

Shu bois, bojxona hududida qayta ishlash rejimi iqtisodiy subyektlar oʻrtasidagi oʻzaro munosabatlarni 
tartibga soluvchi institutsional muhitning muhim tarkibiy qismi sifatida namoyon boʻladi. Ushbu muhit huquqiy 
normalar, maʼmuriy tartib-taomillar, iqtisodiy ragʻbatlar va nazorat mexanizmlari orqali tashqi iqtisodiy faoliyat 
ishtirokchilarining xatti-harakatlarini muvofiqlashtiradi hamda iqtisodiy resurslardan samarali foydalanishni 
taʼminlaydi.

Iqtisodiy nuqtayi nazardan qaraganda, mazkur rejim korxonalarga import qilinayotgan xomashyo va 
materiallar boʻyicha bojxona toʻlovlarini shartli ravishda ozod qilish yoki kechiktirish imkoniyatini berish orqali 
aylanma mablagʻlardan samarali foydalanish sharoitini yaratadi. Natijada ishlab chiqarish xarajatlari pasayadi, 
mahsulot tannarxi kamayadi va tashqi bozorlarda milliy mahsulotlarning raqobatbardoshligi ortadi. Bu esa 
eksport hajmini kengaytirish va mamlakatning valyuta tushumlarini koʻpaytirishga xizmat qiladi.

Zamonaviy iqtisodiyot sharoitida tovarlar harakatini boshqarish samaradorligi raqamli texnologiyalarning 
joriy etilishi bilan bevosita bogʻliqdir. Xususan, elektron bojxona tizimlari, avtomatlashtirilgan axborot 
platformalari, raqamli identifikatsiya vositalari va risklarni boshqarish tizimlari tovarlarning harakatini real vaqt 
rejimida kuzatish, maʼlumotlarni tezkor qayta ishlash va qaror qabul qilish sifatini oshirish imkonini beradi. 
Bu esa bojxona rasmiylashtiruvi muddatlarini qisqartirish, inson omilini kamaytirish va korrupsiyaviy xavflarni 
pasaytirishga xizmat qiladi.

Shuningdek, qayta ishlash rejimi doirasida tovarlar harakatini boshqarishning iqtisodiy samaradorligi 
logistika zanjirlarining uzluksizligi va ishonchliligiga ham bogʻliq. Samarali logistika infratuzilmasi, transport 
kommunikatsiyalari va ombor xoʻjaligi tizimlari tovarlarning oʻz vaqtida yetkazib berilishini taʼminlab, ishlab 
chiqarish jarayonlaridagi kechikishlarni bartaraf etadi. Natijada qayta ishlash operatsiyalarining umumiy 
samaradorligi oshadi va global qiymat yaratish zanjirlarida milliy korxonalarning ishtiroki kengayadi.

Demak, bojxona hududida qayta ishlash rejimida tovarlar harakatini boshqarishning iqtisodiy mohiyati 
davlat, biznes va bozor institutlari manfaatlarining oʻzaro uygʻunligini taʼminlash, qoʻshilgan qiymat yaratish 
jarayonlarini qoʻllab-quvvatlash hamda tashqi iqtisodiy faoliyat samaradorligini oshirish orqali milliy 
iqtisodiyotning barqaror rivojlanishiga xizmat qilishda namoyon boʻladi. Bu jarayon zamonaviy iqtisodiy 
boshqaruv mexanizmlari va raqamli texnologiyalar asosida yanada takomillashtirilishini taqozo etadi.

Iqtisodiy mazmun jihatidan, qayta ishlash rejimida tovarlar harakatini boshqarish korxonalarning transaksion 
xarajatlarini kamaytirish, ishlab chiqarish resurslaridan foydalanish samaradorligini oshirish va xalqaro 
bozorlarda raqobat ustunligini shakllantirishga xizmat qiladi. Chunki bojxona toʻlovlarining shartli ravishda ozod 
etilishi yoki kechiktirilishi korxonalar aylanma mablagʻlarining erkinligini taʻminlab, ishlab chiqarish faoliyatining 
moliyaviy barqarorligini mustahkamlaydi. Natijada kapital aylanish tezligi oshadi, mahsulot tannarxi pasayadi 
va eksport operatsiyalarining iqtisodiy samaradorligi ortadi.

Bundan tashqari, mazkur rejim korxonalarga xorijiy xomashyo va butlovchi qismlardan foydalangan 
holda yuqori qoʻshilgan qiymatga ega mahsulotlar ishlab chiqarish imkonini beradi. Bu esa milliy ishlab 
chiqaruvchilarning texnologik imkoniyatlarini kengaytirish, mahsulot sifati va assortimentini yaxshilash hamda 
tashqi bozorlar talablariga moslashish darajasini oshirishga xizmat qiladi. Natijada mamlakatning eksport 
salohiyati mustahkamlanib, tashqi savdo balansida ijobiy oʻzgarishlar kuzatiladi.

Zamonaviy iqtisodiy nazariyalarda tovarlar harakatini boshqarish jarayoni taʼminot zanjirlarini boshqarish 
(Supply Chain Management) konsepsiyasi bilan uzviy bogʻliq holda talqin qilinadi. Ushbu yondashuvga koʻra, 
tovarlarning import qilinishi, qayta ishlanishi va keyinchalik eksport qilinishi bosqichlari yagona logistik tizim 
sifatida qaraladi. Shu sababli bojxona rasmiylashtiruvi, transport xizmatlari, ombor xoʻjaligi va ishlab chiqarish 
jarayonlari oʻrtasidagi muvofiqlashtirish darajasi qanchalik yuqori boʻlsa, iqtisodiy natijalar ham shunchalik 
samarali boʻladi.

Shu bilan birga, raqamli transformatsiya jarayonlari mazkur rejimning iqtisodiy samaradorligini oshirishda 
muhim omil hisoblanadi. Elektron deklaratsiyalash, avtomatlashtirilgan maʼlumotlar almashinuvi, tovarlarni 
raqamli identifikatsiya qilish va risklarni boshqarish tizimlari orqali tovarlar harakati ustidan nazoratning 

shaffofligi va tezkorligi taʼminlanadi. Bu esa vaqt va moliyaviy xarajatlarni qisqartirish, maʼmuriy toʻsiqlarni 
bartaraf etish hamda tashqi iqtisodiy faoliyat ishtirokchilari uchun qulay biznes muhitini shakllantirish imkonini 
beradi.

Demak, qayta ishlash rejimida tovarlar harakatini boshqarishning iqtisodiy mohiyati korxonalarning 
resurslardan foydalanish samaradorligini oshirish, eksportbop mahsulotlar ishlab chiqarishni ragʻbatlantirish, 
xalqaro qiymat zanjirlariga integratsiyalashuvni chuqurlashtirish va milliy iqtisodiyotning tashqi bozorlardagi 
raqobatbardoshligini kuchaytirish orqali namoyon boʻladi. Shu nuqtayi nazardan mazkur rejim tashqi iqtisodiy 
siyosatning muhim iqtisodiy mexanizmlaridan biri sifatida baholanadi.

Zamonaviy iqtisodiy nazariyalarda ushbu jarayon global qoʻshilgan qiymat zanjirlari (Global Value Chains – 
GVC) konsepsiyasi bilan bevosita bogʻliq holda talqin qilinadi. Mazkur konsepsiyaga koʻra, turli mamlakatlarda 
joylashgan ishlab chiqarish bosqichlarining oʻzaro integratsiyasi natijasida yaratiladigan qoʻshilgan qiymat 
xalqaro savdo va investitsiyalar rivojlanishining muhim omiliga aylanadi. Bojxona hududida qayta ishlash rejimi 
esa milliy iqtisodiyotning ana shu global ishlab chiqarish tizimlariga integratsiyalashuvini taʻminlovchi muhim 
mexanizmlardan biri sifatida namoyon boʻladi.

Ushbu rejim orqali mamlakat korxonalari xalqaro kompaniyalar va transmilliy korporatsiyalar tomonidan 
shakllantirilgan ishlab chiqarish tarmoqlarida ishtirok etish imkoniyatiga ega boʻladi. Bu esa xorijiy investitsiyalar 
oqimini jalb qilish, zamonaviy texnologiyalar va boshqaruv tajribalarini oʻzlashtirish, mehnat unumdorligini 
oshirish hamda yuqori qoʻshilgan qiymatga ega mahsulotlar ishlab chiqarish uchun zarur shart-sharoitlarni 
yaratadi.

Global qiymat zanjirlarida ishtirok etishning muhim sharti sifatida tovarlar harakatini tezkor va samarali 
boshqarish alohida ahamiyat kasb etadi. Chunki xalqaro ishlab chiqarish kooperatsiyasi sharoitida xomashyo, 
butlovchi qismlar va tayyor mahsulotlarning chegaralar orqali harakatidagi har qanday kechikish butun taʼminot 
zanjirining samaradorligiga salbiy taʼsir koʻrsatishi mumkin. Shu sababli bojxona rasmiylashtiruvi jarayonlarini 
soddalashtirish, raqamlashtirish va avtomatlashtirish global raqobat muhitida muhim iqtisodiy ustunlik 
hisoblanadi.

Shu nuqtayi nazardan, bojxona hududida qayta ishlash rejimi doirasida tovarlar harakatini boshqarish 
faqatgina nazorat funksiyasi bilan cheklanib qolmay, balki milliy iqtisodiyotning xalqaro ishlab chiqarish va savdo 
tizimlaridagi oʻrnini mustahkamlashga xizmat qiluvchi strategik iqtisodiy vosita sifatida ham namoyon boʻladi. 
Uning samarali tashkil etilishi eksportga yoʻnaltirilgan ishlab chiqarishni rivojlantirish, tashqi bozorlarga chiqish 
imkoniyatlarini kengaytirish va mamlakatning xalqaro mehnat taqsimotidagi ishtirokini chuqurlashtirishga 
xizmat qiladi.

1-jadval
Qayta ishlash rejimining iqtisodiy taʻsiri

Koʻrsatkichlar Taʻsir yoʻnalishi Natija
Transaksion xarajatlar Kamayadi Operatsion samaradorlik oshadi
Aylanma mablagʻlar Erkinlashadi Kapital aylanish tezlashadi
Mahsulot tannarxi Pasayadi Eksport raqobatbardoshligi oshadi

Eksport hajmi Oshadi Tashqi savdo kengayadi
Investitsiyalar Jalb qilinadi Ishlab chiqarish modernizatsiyasi

1-jadvalda qayta ishlash rejimining iqtisodiy taʻsiri asosiy koʻrsatkichlar kesimida tahlil qilingan. Unga 
koʻra, mazkur rejimning joriy etilishi transaksion xarajatlarning kamayishiga olib keladi, bu esa oʻz navbatida 
korxonalarning operatsion faoliyat samaradorligini oshiradi. Yaʻni, bojxona va ishlab chiqarish jarayonlaridagi 
ortiqcha sarf-xarajatlar qisqarib, resurslardan foydalanish optimallashadi.

Bundan tashqari, mazkur rejimning iqtisodiy samarasi faqat tashqi savdo koʻrsatkichlari bilan emas, 
balki ichki iqtisodiy rivojlanish omillari bilan ham baholanadi. Xususan, qayta ishlash operatsiyalari mahalliy 
korxonalarning ishlab chiqarish quvvatlaridan samarali foydalanish, yangi ish oʻrinlari yaratish, sanoat 
kooperatsiyasini kengaytirish va eksportbop mahsulotlar ulushini oshirish orqali mamlakat iqtisodiyotining 
tarkibiy diversifikatsiyasiga hissa qoʻshadi. Shu bois, bojxona hududida qayta ishlash rejimida tovarlar 
harakatini boshqarish milliy iqtisodiyotning tashqi va ichki rivojlanish manfaatlarini uygʻunlashtiruvchi muhim 
iqtisodiy mexanizm sifatida baholanadi.

Makroiqtisodiy darajada mazkur rejim eksport hajmini oshirish, sanoat tarmoqlarining modernizatsiyasini 
jadallashtirish, xorijiy investitsiyalarni jalb etish va yangi ish oʻrinlarini yaratish orqali iqtisodiy oʻsishni 
ragʻbatlantiradi. Mikroiqtisodiy darajada esa korxonalarning logistika xarajatlarini optimallashtirish, ishlab 
chiqarish samaradorligini oshirish hamda tashqi bozorlarda raqobatbardoshligini mustahkamlashga xizmat 

qiladi.
Ayniqsa, eksportga yoʻnaltirilgan ishlab chiqarishni qoʻllab-quvvatlash nuqtayi nazaridan mazkur 

rejimning ahamiyati yuqori hisoblanadi. Chunki qayta ishlash uchun olib kirilgan tovarlarga nisbatan bojxona 
imtiyozlarining qoʻllanilishi korxonalarning ishlab chiqarish xarajatlarini kamaytirib, tashqi bozorlarda narx 
boʻyicha raqobatlashish imkoniyatlarini kengaytiradi. Bu esa eksport tushumlarining ortishi, tashqi savdo 
balansi yaxshilanishi va mamlakat valyuta zaxiralarining mustahkamlanishiga ijobiy taʼsir koʻrsatadi.

2-jadval
Raqamli texnologiyalarning bojxona jarayonlariga taʻsiri

Texnologiya Funktsiyasi Iqtisodiy natija
Elektron deklaratsiya Hujjatlarni raqamlashtirish Vaqt tejaladi

Risklarni boshqarish tizimi Nazoratni optimallashtirish Xatoliklar kamayadi
Raqamli monitoring Real vaqt kuzatuv Shaffoflik oshadi
Avtomatlashtirish Jarayonlarni tezlashtirish Maʻmuriy xarajatlar kamayadi

2-jadvalda raqamli texnologiyalarning bojxona jarayonlariga taʻsiri asosiy yoʻnalishlar kesimida yoritilgan. 
Jadval tahliliga koʻra, elektron deklaratsiya tizimining joriy etilishi bojxona hujjatlarini raqamlashtirish imkonini 
yaratib, natijada rasmiylashtirish jarayonlariga sarflanadigan vaqt sezilarli darajada tejaladi. Bu esa tashqi 
iqtisodiy faoliyat ishtirokchilari uchun operatsion samaradorlikni oshiradi.

Shu bilan birga, qayta ishlash rejimi mahalliy sanoat tarmoqlarining texnologik yangilanishiga ham xizmat 
qiladi. Xorijiy xomashyo, butlovchi qismlar va texnologiyalarni jalb qilish orqali korxonalar zamonaviy ishlab 
chiqarish standartlarini oʻzlashtirish imkoniyatiga ega boʻladi. Natijada mahsulot sifati yaxshilanadi, mehnat 
unumdorligi ortadi va milliy iqtisodiyotning innovatsion salohiyati mustahkamlanadi.

Tovarlar harakatini samarali boshqarish mazkur iqtisodiy natijalarga erishishning muhim sharti hisoblanadi. 
Chunki tovarlarning import qilinishi, qayta ishlanishi va qayta eksport qilinishi bilan bogʻliq jarayonlarda vaqt, 
xarajat va resurslardan oqilona foydalanish korxonalarning umumiy samaradorligiga bevosita taʼsir koʻrsatadi. 
Shu sababli bojxona, logistika va ishlab chiqarish jarayonlarining oʻzaro muvofiqlashtirilgan holda tashkil etilishi 
iqtisodiy samaradorlikni taʼminlovchi asosiy omillardan biri hisoblanadi.

Zamonaviy raqamli iqtisodiyot sharoitida mazkur jarayonlarning samaradorligi axborot-kommunikatsiya 
texnologiyalarini keng joriy etish bilan yanada oshmoqda. Elektron bojxona tizimlari, raqamli monitoring 
platformalari, avtomatlashtirilgan risklarni boshqarish mexanizmlari va maʼlumotlar almashinuvining yagona 
axborot muhiti tovarlar harakatining shaffofligi, tezkorligi va nazorat darajasini oshirishga xizmat qilmoqda.

Demak, bojxona hududida qayta ishlash rejimida tovarlar harakatini boshqarishning iqtisodiy mohiyati 
milliy iqtisodiyotning eksport salohiyatini oshirish, investitsiyaviy jozibadorligini kuchaytirish, ishlab chiqarish 
samaradorligini yuksaltirish va global qiymat zanjirlariga integratsiyalashuvini chuqurlashtirish orqali barqaror 
iqtisodiy rivojlanishni taʼminlashda namoyon boʻladi. Shu jihatdan mazkur rejim davlatning tashqi iqtisodiy 
siyosati va sanoatni rivojlantirish strategiyasining muhim iqtisodiy instrumentlaridan biri hisoblanadi.

Bojxona hududida qayta ishlash rejimida tovarlar harakatini boshqarishning iqtisodiy samaradorligi, avvalo, 
uning institutsional va operatsion mexanizmlarining uygʻunligiga bogʻliqdir. Amaliyot shuni koʻrsatadiki, mazkur 
rejimdan samarali foydalanish darajasi mamlakatning bojxona maʻmuriyatchiligi sifati, raqamli infratuzilma 
rivojlanishi hamda tashqi iqtisodiy faoliyat ishtirokchilari uchun yaratilgan qulayliklar bilan bevosita bogʻliq.

Muhokama jarayonida shuni taʻkidlash lozimki, qayta ishlash rejimi korxonalar uchun muhim iqtisodiy 
afzalliklarni yaratadi, biroq ushbu afzalliklardan toʻliq foydalanish uchun risklarni boshqarish tizimining 
samaradorligi muhim ahamiyat kasb etadi. Bojxona hududida qayta ishlash rejimida nazorat tizimining yanada 
takomillashtirilishi fiskal barqarorlikni mustahkamlash va maʼmuriy samaradorlikni oshirish uchun keng 
imkoniyatlar yaratadi. Nazorat jarayonlarining raqamli vositalar bilan taʼminlanishi davlat manfaatlarini himoya 
qilish bilan birga, tashqi iqtisodiy faoliyat ishtirokchilari uchun shaffof va ishonchli muhitni shakllantiradi.

3-jadval
Makro va mikro darajadagi taʻsir

Daraja Asosiy yoʻnalishlar Natijalar
Makroiqtisodiy Eksport, investitsiya, sanoat Iqtisodiy oʻsish
Mikroiqtisodiy Xarajatlar, ishlab chiqarish, logistika Korxona foydasi oshishi

3-jadvalda qayta ishlash rejimining makro va mikro darajadagi iqtisodiy taʻsiri yoritilgan. Jadval tahliliga 
koʻra, makroiqtisodiy darajada mazkur rejim eksport hajmining oshishi, investitsiyalar oqimining kengayishi 

hamda sanoat tarmoqlarining rivojlanishi orqali umumiy iqtisodiy oʻsishni taʻminlashga xizmat qiladi. Bu holat 
milliy iqtisodiyotning tashqi bozorlarga integratsiyalashuvini kuchaytirib, uning barqaror rivojlanishiga ijobiy 
taʻsir koʻrsatadi.

Shuningdek, amaliy tahlillar shuni koʻrsatadiki, logistika infratuzilmasining rivojlanish darajasi qayta 
ishlash rejimining samaradorligiga sezilarli taʻsir koʻrsatadi. Transport-logistika infratuzilmasini bosqichma-
bosqich modernizatsiya qilish va yetkazib berish zanjirlarini optimallashtirish korxonalarning iqtisodiy foydasini 
yanada oshirish hamda global qiymat zanjirlarida milliy ishlab chiqaruvchilarning oʻrnini mustahkamlash uchun 
strategik ahamiyat kasb etadi.

Muhim jihatlardan yana biri — raqamlashtirish darajasidir. Elektron deklaratsiya tizimlari, avtomatlashtirilgan 
bojxona jarayonlari va real vaqt rejimida monitoring qilish imkoniyatlari mavjud boʻlgan sharoitda tovarlar 
harakati sezilarli darajada tezlashadi, maʻmuriy xarajatlar qisqaradi va inson omili bilan bogʻliq xatoliklar 
kamayadi. Bu esa oʻz navbatida shaffoflikni oshirib, korrupsiya xavfini kamaytirishga xizmat qiladi.

Bundan tashqari, institutsional muhitning barqarorligi ham muhim omil hisoblanadi. Qonunchilik bazasining 
aniqligi, bojxona tartib-taomillarining soddaligi va iqtisodiy ragʻbatlarning izchilligi korxonalar tomonidan ushbu 
rejimdan keng foydalanishiga turtki beradi. Aksincha, murakkab maʻmuriy jarayonlar va noaniqliklar investitsion 
jozibadorlikni pasaytirishi mumkin.

Umuman olganda, muhokama natijalari shuni koʻrsatadiki, bojxona hududida qayta ishlash rejimida tovarlar 
harakatini boshqarish samaradorligi faqat bojxona nazorati bilan emas, balki logistika, raqamli iqtisodiyot, 
institutsional islohotlar va biznes muhitining umumiy rivojlanish darajasi bilan belgilanadi. Shu bois, ushbu 
rejimni takomillashtirish kompleks yondashuvni talab etadi.

X U L O S A  V A  T A K L I F L A R
Bojxona hududida qayta ishlash rejimida tovarlar harakatini boshqarish milliy iqtisodiyotning eksport 

salohiyatini oshirish, sanoat tarmoqlarini modernizatsiya qilish hamda global qiymat zanjirlariga integratsiyani 
chuqurlashtirishda muhim iqtisodiy mexanizm sifatida namoyon boʻladi. Ushbu rejim korxonalarga import 
xomashyo va butlovchi qismlardan foydalangan holda qoʻshilgan qiymatga ega mahsulotlar ishlab chiqarish 
imkonini berib, ishlab chiqarish xarajatlarini kamaytirish, kapital aylanishini tezlashtirish va tashqi bozorlarda 
raqobatbardoshlikni oshirishga xizmat qiladi.

Tadqiqot natijalari shuni koʻrsatadiki, mazkur rejimning samaradorligi bojxona maʻmuriyatchiligi sifati, 
raqamli infratuzilma darajasi, logistika tizimlarining rivojlanganligi hamda institutsional muhitning barqarorligi 
bilan bevosita bogʻliqdir. Ayniqsa, elektron deklaratsiya tizimlari, avtomatlashtirilgan risklarni boshqarish 
mexanizmlari va real vaqt rejimidagi monitoring vositalari tovarlar harakatining tezkorligi va shaffofligini 
taʻminlashda muhim oʻrin tutadi.

Amaliy tahlillar shuni koʻrsatadiki, qayta ishlash rejimi doirasida mavjud infratuzilmani rivojlantirish va 
maʼmuriy tartib-taomillarni yanada soddalashtirish orqali ushbu rejimning jozibadorligini oshirish uchun 
katta salohiyat mavjud. Bu borada amalga oshirilayotgan islohotlar biznes subyektlarining faoliyatini qoʻllab-
quvvatlashga xizmat qiladi.

Ushbu muammolarni bartaraf etish va qayta ishlash rejimining samaradorligini oshirish maqsadida 
quyidagi takliflar ishlab chiqildi:

1. Bojxona tartib-taomillarini yanada soddalashtirish va raqamlashtirish – elektron hujjatlar aylanishini 
toʻliq joriy etish hamda inson omilini minimallashtirish zarur.

2. Risklarni boshqarish tizimini takomillashtirish – tovarlar harakatini tahlil qilishda sunʻiy intellekt va big 
data texnologiyalaridan foydalanish orqali nazorat samaradorligini oshirish lozim.

3. Logistika infratuzilmasini rivojlantirish – transport yoʻlaklari, ombor xoʻjaligi va multimodal tashuv 
tizimlarini modernizatsiya qilish orqali yetkazib berish zanjirlaridagi uzilishlarni kamaytirish kerak.

4. Institutsional muhitni mustahkamlash – bojxona qonunchiligini xalqaro standartlarga moslashtirish va 
biznes uchun barqaror, shaffof sharoit yaratish zarur.

5. Xalqaro hamkorlikni kengaytirish – global qiymat zanjirlarida ishtirokni kuchaytirish maqsadida xorijiy 
bojxona xizmatlari bilan axborot almashuvini rivojlantirish maqsadga muvofiq.

Umuman olganda, bojxona hududida qayta ishlash rejimida tovarlar harakatini boshqarish tizimini 
takomillashtirish kompleks yondashuvni talab etadi va bu jarayon milliy iqtisodiyotning barqaror rivojlanishiga, 
eksport salohiyatining kengayishiga hamda xalqaro raqobatbardoshlikning oshishiga xizmat qiladi.

